 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԲԱՆԿԱՅԻՆ ԳԱՂՏՆԻՔԻ ՄԱՍԻՆ» ՕՐԵՆՔՈՒՄ 
ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ

	1. ՀՀ ֆինանսների նախարարություն 
	

	
	  N 

	 25.07.2023թ.-ի թիվ  01/11-1/45592-2023 և 31.07.2023թ.-ի թիվ 01/11-1/46908-2023 գրություններով նախագծերն ուղարկվել են կարծիքի, սակայն սահմանված ժամկետում  նախագծի վերաբերյալ կարծիք (եզրակացություն) չի ստացվել:
	

	2. ՀՀ էկոնոմիկայի նախարարություն 
	28.08.2023թ.
18.09.2023թ.

	
	N 01/14894-2023
N 01/17803-2023 

	Ի պատասխան Ձեր 27.07.2023թ. թիվ 01/11-1/45592-2023 գրության՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի նախագծի վերաբերյալ, հայտնում ենք հետևյալը․ 
1․ Համաձայն նախագծի՝ առաջարկվում է Հարկային օրենսգրքում կատարել այնպիսի փոփոխություններ, որոնց արդյունքում հնարավոր կլինի առևտրային բանկերից հարկ վճարողների բանկային հաշիվների շարժի վերաբերյալ ամփոփ տեղեկատվություն, ինչպես նաև հարկային ստուգումների և ուսումնասիրությունների ընթացքում բանկային հաշիվների քաղվածքներ ստանալ, ինչը հնարավորություն է ստեղծելու ձեռք բերել բանկային գաղտնիք համարվող տեղեկատվություն՝ առանց դրա պատշաճ հիմնավորման՝ բացահայտելով և օգտագործելով անձի անհատական տվյալները։ Նշվածը, կարծում ենք, չի բխում Հայաստանի Հանրապետության անձնական տվյալների պաշտպանության և բանկային գաղտնիքի մասին օրենքների տրամաբանությունից։ 
2․ Հարկ ենք համարում նշել նաև, որ նախագծով ներկայացված չեն առաջարկվող փոփոխությունների ազդեցությունը գնահատող հաշվարկային հիմնավորումները (ՀՆԱ-ի և Հայաստանի ներդրումային գրավչության վրա ազդեցության տեսանկյունից), ինչպես նաև փոփոխությունների արդյունքում առաջիկա տարիների կանխատեսումները։ 
3․Միաժամանակ, հաշվի առնելով հարցի՝ բիզնես միջավայրի վրա բացասական ազդեցության հնարավորությունը, տեղեկացնում ենք, որ վերջինիս շուրջ Էկոնոմիկայի նախարարությունը նախատեսում է քննարկում կազմակերպել ՓՄՁ զարգացման խորհրդի և ենթախորհրդի շրջանակներում։

Ի պատասխան Ձեր 27.07.2023թ. թիվ 01/11-1/46908-2023 գրության՝ «Հայաստանի Հանրապետության վարչական դատավարության օրենսգրքում փոփոխություններ կատարելու մասին» և «Բանկային գաղտնիքի մասին» օրենքում փոփոխություն կատարելու մասին» Հայաստանի Հանրապետության օրենքների նախագծի վերաբերյալ, հայտնում ենք հետևյալը․ 
Համաձայն նախագծի՝ առաջարկվում է «Հայաստանի Հանրապետության վարչական դատավարության օրենսգրքում փոփոխություններ կատարելու մասին» Հայաստանի Հանրապետության օրենքում կանոնակարգել բանկային հաշվի քաղվածք տրամադրելու հարկային մարմնի պահանջի, ինչպես նաև բանկային հաշվի քաղվածք չտրամադրելու կամ բանկային հաշվի քաղվածքում օրենքով սահմանված տեղեկություններին չհամապատասխանող տեղեկատվություն տրամադրելու համար հարկային մարմնի կողմից պատասխանատվության կիրառման դեպքում որոշումների վիճարկման վերաբերյալ գործերի քննության ընթացակարգը։
Միաժամանակ, համաձայն նախագծի հիմնավորման, օրենքի նախագծի մշակման անհրաժեշտությունը բխում է ՊԵԿ կողմից մշակված Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծից (որի վերաբերյալ Էկոնոմիկայի նախարարությունը թիվ 01/14894-2023 գրությամբ իր դիրքորոշումը ներկայացրել է), որով նախատեսվում է բանկային քաղվածքներ տրամադրելու վերաբերյալ հարկային մարմնի պահանջը չկատարող հարկ վճարողների նկատմամբ սահմանել պատասխանատվության միջոցներ։
Նշվածը, կարծում ենք,  չի բխում Հայաստանի Հանրապետության անձնական տվյալների պաշտպանության և բանկային գաղտնիքի մասին օրենքների տրամաբանությունից։ 
5․Միաժամանակ, հաշվի առնելով հարցի՝ բիզնես միջավայրի վրա բացասական ազդեցության հնարավորությունը, տեղեկացնում ենք, որ վերջինս ներառվել է ս․թ․ սեպտեմբերի 20-ին Էկոնոմիկայի նախարարությունում կայանալիք ՓՄՁ զարգացման ենթախորհրդի նիստում։
	


1. Չի ընդունվել
      Նախագծի հիմնավորմամբ արդեն իսկ ներկայացված է   հարկ վճարողների բանկային հաշիվների շարժի վերաբերյալ ամփոփ տեղեկատվության, ինչպես նաև հարկային ստուգումների և ուսումնասիրությունների ընթացքում բանկային հաշիվների քաղվածքների ստացման և օգտագործման նպատակները և իրավական հիմքերը։





2. Չի ընդունվել
 Ներկայացված առաջարկը հիմնավորված չէ:



3. Ընդունվել է
 Ի գիտություն:


4. Չի ընդունվել
      Նախագծի հիմնավորմամբ արդեն իսկ ներկայացված է  հարկ վճարողների բանկային հաշիվների շարժի վերաբերյալ ամփոփ տեղեկատվության, ինչպես նաև հարկային ստուգումների և ուսումնասիրությունների ընթացքում բանկային հաշիվների քաղվածքների ստացման և օգտագործման նպատակները և իրավական հիմքերը։

















5. Ընդունվել է
 Ի գիտություն:

	3.  ՀՀ  մարդու իրավունքների պաշտպան
	08.08.2023թ.
14.08.2023թ.

	
	N 01/13.3/2956-2023
N 01/13.3/3036-2023

	1. Ի պատասխան Ձեր՝ 2023 թվականի հուլիսի 27-ի թիվ 01/11-1/45592-2023 գրության՝ կից ուղարկում եմ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի վերաբերյալ նկատառումները:
«Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի[footnoteRef:1] վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին. [1:  Այսուհետ՝ Նախագիծ:] 

Նախագծի 4-րդ հոդվածով նախատեսվում է Հայաստանի Հանրապետության հարկային օրենսգիրքը[footnoteRef:2] լրացնել 419.1-ին հոդվածով, որի 1-ին մասի համաձայն՝ հարկ վճարողի կողմից Օրենսգրքի 350.1-ին հոդվածի 2-րդ մասով սահմանված հարկային մարմնի հարցումը ստանալուց հետո 3 աշխատանքային օրվա ընթացքում բանկային հաշվի քաղվածքի, ինչպես նաև դրա ճշտության հաստատումը առևտրային բանկից ստանալու համաձայնության չտրամադրման կամ բանկային հաշվի քաղվածքում Օրենսգրքի 4-րդ հոդվածի 1-ին մասի 77-րդ կետով սահմանված տեղեկություններին չհամապատասխանող տեղեկատվության տրամադրման դեպքերում` հարկ վճարողից գանձվում է տուգանք՝ հարկ վճարողի կողմից հարկային հսկողության ժամանակահատվածի համար հարկային մարմին ներկայացված հարկային հաշվարկներով արտացոլված իրացման շրջանառության և (կամ) համախառն եկամտի և (կամ) եկամտի առավելագույն գումարի 5 տոկոսի չափով, բայց ոչ պակաս, քան 2 միլիոն դրամը։ [2:  Այսուհետ՝ Օրենսգիրք:] 

Հաշվի առնելով այն հանգամանքը, որ հարկ վճարողից գանձվող տուգանքի չափը փոխվում է Նախագծի քննարկվող կարգավորման մեջ «և (կամ)» արտահայտության կիրառման պայմաններում «և» ու «կամ» շաղկապների միաժամանակյա առկայությամբ ու դրանց ոչ միօրինակ կիրառությամբ պայմանավորված՝ անհրաժեշտ է Նախագծում «և (կամ)» արտահայտության՝ շաղկապների կիրառումը համապատասխանեցնել «Նորմատիվ իրավական ակտերի մասին» օրենքով նախատեսված նորմատիվ իրավական ակտերում շաղկապների և բառերի կիրառմանը ներկայացվող պահանջներին:
Այսպես, Օրենքի 16-րդ հոդվածով սահմանվում են նորմատիվ իրավական ակտում որոշ շաղկապների և բառերի կիրառման կանոնները։ Օրինակ՝ Օրենքի[footnoteRef:3] 16-րդ հոդվածի 1-ին մասի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում` [3:  Այսուհետ՝ Օրենք:] 

1) նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով, կամ
2) նշված նորմի կիրառումը պայմանավորված է միայն ստորակետերով բաժանված պայմաններով, կամ
3) նշված նորմի կիրառումը պայմանավորված է ստորակետերով և «և» կամ «ու» շաղկապով բաժանված պայմաններով:
Կամ նույն հոդվածի 2-րդ մասի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը:
Միևնույն ժամանակ, Օրենքի՝ նորմատիվ իրավական ակտերում շաղկապների կիրառմանը ներկայացվող պահանջների տրամաբանությունից բխում է, որ նորմատիվ իրավական ակտում «և (կամ)» արտահայտությունը՝ շաղկապները միաժամանակ կիրառելի չեն:
Հիմք ընդունելով վերոգրյալը՝ հարկ վճարողից գանձվող տուգանքի չափի հաշվարկման առնչությամբ միասնական մոտեցում ապահովելու նպատակով՝ առաջարկում ենք Նախագծի քննարկվող դրույթում «և (կամ)» արտահայտությունը փոխարինել «կամ» բառով։
2. Ի պատասխան Ձեր՝ 2023 թվականի օգոստոսի 1-ի թիվ 01/11-1/46908-2023 գրության՝ կից ուղարկում եմ «Հայաստանի Հանրապետության վարչական դատավարության օրենսգրքում փոփոխություններ կատարելու մասին» և ««Բանկային գաղտնիքի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ նկատառումները:
 «Հայաստանի Հանրապետության վարչական դատավարության օրենսգրքում փոփոխություններ կատարելու մասին» և ««Բանկային գաղտնիքի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին.

«Հայաստանի Հանրապետության վարչական դատավարության օրենսգրքում փոփոխություններ կատարելու մասին» Հայաստանի Հանրապետության օրենքի նախագծի[footnoteRef:4] 3-րդ հոդվածով նախատեսվում է Հայաստանի Հանրապետության վարչական դատավարության օրենսգրքի 31.8-րդ գլուխը շարադրել նոր խմբագրությամբ, որն առնչվում է բանկային հաշվի քաղվածք տրամադրելու հարկային մարմնի պահանջի, ինչպես նաև բանկային հաշվի քաղվածք չտրամադրելու կամ բանկային հաշվի քաղվածքում օրենքով սահմանված տեղեկություններին չհամապատասխանող տեղեկատվություն տրամադրելու համար հարկային մարմնի կողմից պատասխանատվության կիրառման վերաբերյալ որոշումների վիճարկման վերաբերյալ գործերի վարույթին: [4:  Այսուհետ՝ Նախագիծ:] 

Ա. Վերոգրյալի կապակցությամբ հարկ է նշել, որ նախագծային կարգավորումները դիտարկվել են Պետական եկամուտների կոմիտեի կողմից ներկայում շրջանառվող «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի կարգավորումների համատեքստում։ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի 3-րդ հոդվածով նախատեսվում է Հարկային օրենսգրքի 17-րդ բաժնով սահմանված հարկային հսկողության շրջանակներում հարկային մարմնի հարցման հիման վրա հարկ վճարողի՝ հարկային մարմնին բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնությունը 3 աշխատանքային օրվա ընթացքում տրամադրելու պարտականությունը: 
Նույն նախագծի 4-րդ հոդվածով էլ նախատեսվում է տուգանք, այդ թվում՝ բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնությունը չտրամադրելու համար։
Այսպիսով, ստացվում է, որ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի համաձայն՝ հարկային մարմինը հարցում է կատարում հարկ վճարողին, որն էլ պարտավոր է 3 աշխատանքային օրվա ընթացքում հարկային մարմնին տրամադրել ոչ միայն բանկային հաշվի քաղվածքը, այլև դրա ճշտության հաստատումը առևտրային բանկից ստանալու համաձայնությունը, իսկ հարկ վճարողի կողմից հարկային մարմնի հարցումը ստանալուց հետո 3 աշխատանքային օրվա ընթացքում բանկային հաշվի քաղվածքի, ինչպես նաև դրա ճշտության հաստատումը առևտրային բանկից ստանալու համաձայնության չտրամադրման դեպքերում հարկ վճարողից գանձվում է տուգանք:
[bookmark: _Hlk142656819]Հաշվի առնելով վերոգրյալը՝ անհրաժեշտ է Վարչական դատավարության օրենսգրքի նոր խմբագրությամբ շարադրվող 31.8-րդ գլխում ընդգրկված բանկային հաշվի քաղվածք տրամադրելու հարկային մարմնի պահանջի, ինչպես նաև բանկային հաշվի քաղվածք չտրամադրելու կամ բանկային հաշվի քաղվածքում օրենքով սահմանված տեղեկություններին չհամապատասխանող տեղեկատվություն տրամադրելու համար հարկային մարմնի կողմից պատասխանատվության կիրառման վերաբերյալ որոշումների վիճարկման վերաբերյալ գործերի վարույթի հետ մեկտեղ կարգավորել նաև հարկ վճարողի կողմից բանկային հաշվի քաղվածքի ճշտության հաստատումը առևտրային բանկից ստանալու համաձայնության չտրամադրելու համար հարկային մարմնի կողմից պատասխանատվության կիրառման վերաբերյալ որոշումների վիճարկման վերաբերյալ գործերի վարույթին առնչվող հարցերը՝ ապահովելով օրենսդրական փոփոխությունների գործընթացի միասնական ու համահունչ լինելը: 
Բ. Հարկ է նաև նկատել, որ Նախագծով ՀՀ վարչական դատավարության օրենսգրքի՝ նոր խմբագրությամբ 31.8-րդ գլխից դուրս են մնացել մի շարք կարգավորումներ (օրինակ՝ դիմումին ներկայացվող պահանջները և կցվող փաստաթղթերը), որոնք առկա են Վարչական դատավարության օրենսգրքի 31.8-րդ գլխի գործող կարգավորումներում:
Ուստի, ելնելով քննարկվող կարգավորումների միատեսակ և կանխատեսելի մեկնաբանության անհրաժեշտությունից՝ առաջարկում ենք Նախագծով Հայաստանի Հանրապետության վարչական դատավարության օրենսգրքի 31.8-րդ գլխով նախատեսել կարգավորում առ այն, որ նույն գլխով նախատեսված գործերի վարույթն իրականացվում է Հայաստանի Հանրապետության վարչական դատավարության օրենսգրքով նախատեսված կանոնների պահպանմամբ` հաշվի առնելով նույն գլխի առանձնահատկությունները:
	1. Ընդունվել է




































































2. Ընդունվել է



































3. Չի ընդունվել
 ՀՀ վարչական դատավարության օրենսգրքի 116-րդ հոդվածի 1-ին մասի համաձայն  վարչական դատարանում գործի գրավոր ընթացակարգով քննությունն իրականացվում է նույն օրենսգրքով նախատեսված գործի քննության ընդհանուր կանոնների համաձայն՝ այն հատուկ կանոնների պահպանմամբ, որոնք սահմանված են նույն օրենսգրքի 18-րդ գլխի դրույթներով:
 Հաշվի առնելով վերոգրյալը` հայտնում ենք, որ ՀՀ վարչական դատավարության օրենսգրքի 31.8-րդ գլխով այլ կարգավորում նախատեսելու անհրաժեշտությունը բացակայում է:  

	4. ՀՀ  ԱՆ անձնական տվյալների պաշտպանության գործակալություն
	31.07.2023թ.

	
	N /24.2/35061-2023 

	Ի պատասխան Ձեր՝ 2023 թվականի հուլիսի 27-ի թիվ 01/11-1/45592-2023 գրության՝ կից ներկայացնում եմ «Հայաստանի Հանրապետության հարկային օրենսգրքում լրացումներ եւ փոփոխություններ կատարելու մասին» օրենքի նախագծի վերաբերյալ Անձնական տվյալների պաշտպանության գործակալության կարծիքը:
1․ Նախագծի 3-րդ հոդվածով նախատեսվում է Հարկային օրենսգրքի (այսուհետ նաև՝ Օրենսգիրք) 350․1-րդ հոդվածը շարադրել նոր խմբագրությամբ` հետևյալ բովանդակությամբ․ «1․ Օրենսգրքի 332-րդ հոդվածով սահմանված կարգով հարկային հսկողության շրջանակներում ռիսկերի գնահատման նպատակով հարկային տարվա ավարտի օրվան հաջորդող 10 աշխատանքային օրվա ընթացքում հարկային մարմինը հարկ վճարողի յուրաքանչյուր բանկային հաշվի ամփոփ տեղեկությունները էլեկտրոնային համակարգի միջոցով ստանում է Հայաստանի Հանրապետության առևտրային բանկերից՝ Հայաստանի Հանրապետության կենտրոնական բանկի միջոցով։ Սույն մասով նախատեսված էլեկտրոնային համակարգի տեխնիկական բնութագիրը և տեղեկությունների փոխանցման կարգը և փոխանցվող տվյալների տիպային ձևաչափը սահմանում են Հայաստանի Հանրապետության կենտրոնական բանկը և հարկային մարմինը` համատեղ հրամանով:» Բանկային հաշվի ամփոփ տեղեկությունները, համաձայն Օրենսգրքի 4-րդ հոդվածի 1-ին մասի լրացվող 78-րդ կետի` հարկ վճարողի բանկային հաշվի, արժույթի, հարկային տարվա հունվարի 1-ի և դեկտեմբերի 31-ի դրությամբ առկա մնացորդի, ինչպես նաև հարկային տարվա ընթացքում բանկային հաշվին մուտքագրված գումարների հանրագումարի և ելքագրված գումարների հանրագումարի վերաբերյալ տվյալներն են։ Վերոնշյալ դրույթների վերլուծությունից բխում է, որ Օրենսգրքի 350․1-րդ հոդվածի հիման վրա մշակվելու են հարկ վճարողների անձնական տվյալներ։ Տվյալների մշակման նպատակը՝ Օրենսգրքի 332-րդ հոդվածով սահմանված կարգով հարկային հսկողության շրջանակներում ռիսկերի գնահատումը, ընդհանուր է, իսկ դրան հասնելու համար մշակվող անձնական տվյալները՝ բանկային գաղտնքի կազմող տեղեկությունները՝ կոնկրետ։ Հաշվի առնելով հարկային օրենսդրության ոլորտում առկա առանձնահատկությունները և դրանց վերաբերյալ հնարավոր սուբյեկտիվ պատկերացումները՝ Նախագծի տեքստի ընթերթումից առաջանում է տպավորություն, որ հարկային հսկողության շրջանակում ռիսկերի գնահատումն այնպիսի ընդհանուր եւ համալիր գործողություն է, որն առերեւույթ ենթադրում է մեծ տվյալների (բոլոր հարկ վճարողների կամ հարկ վճարող ընտրանքային շատ անձանց) վերլուծություն: Մյուս կողմից, նման ընդհանուր նպատակով ակնկալվում է ստանալ կոնկրետ հարկ վճարողի մասին տեղեկություն: Արդյունքում, նշված նպատակի համար ենթադրյալ պիտանի, անհրաժեշտ և չափավոր տվյալները և Նախագծով ակնկալվող պահանջվող տվյալներն իրենց ծավալներով կարող են համադրելի չլինել, ինչը խնդրահարույց է անձնական տվյալների մշակման համաչափության սկզբունքի տեսանկյունից: Եթե տվյալ դեպքում խոսք է գնում ընդհանուր և համալիր միջոցառման (նպատակի) մասին, ապա առերևույթ խնդրահարույց է միանգամից անձնավորված տվյալների ստացումը: Նախ անհրաժեշտ է քննարկել ընդհանուր նպատակի դեպքում ապանձնավորված տվյալների միջոցով ռիսկերի գնահատում իրականացնելու հնարավորությունը: Եթե տվյալ դեպքում խոսք է գնում ընդհանուր եւ համալիր միջոցառման (նպատակի) մասին, և պարզվի, որ նպատակին հնարավոր է հասնել միայն անձնավորված կերպով, այսինքն՝ անձնական տվյալների վերլուծությամբ, ապա անհրաժեշտ է նախատեսել կարգավորում այն մասին, թե ինչպես են վարվում այն տվյալների հետ, որոնց ուսումնասիրութունը չի ենթադրում հարկային մարմնի լիազորություններից բխող այլ գործողություն (այլ կերպ ասած, եթե պարզվում է, որ հարկ վճարողի հետ կապված որևէ ռիսկ չկա): 
2․ Ինչ վերաբերում է խնդրո առարկա անձնական տվյալները հարկային մարմնին փոխանցելու կարգին, ապա հայտնում ենք, որ Էլեկտրոնային տեղեկատվական համակարգի միջոցով անձնական տվյալների փոխանակման կարգը սահմանված է ՀՀ կառավարության՝ 2019 թվականի դեկտեմբերի 19-ի 1849-Ն որոշմամբ: Միաժամանակ, փոխանցման կարգի սահմանումը ԿԲ և ՊԵԿ համատեղ հրամանին վերապահելը ենթադրում է, որ այս կարգավորումը բացառելու է տեղեկատվական համակարգերի փոխկապակցման միջոցով ՀՀ կառավարության՝ վերոնշյալ որոշմամբ սահմանված կարգով տվյալների փոխանակումը, ինչը մի կողմից անձնական տվյալների փոխանցման մասով հակասում է անձնական տվյալների սուբյեկտի նվազագույն ներգրավման սկզբունքը սահմանող՝ «Անձնական տվյալների պաշտպանության մասին» ՀՀ օրենքի 7-րդ հոդվածին, մյուս կողմից, հակասում է տվյալների փոխանցման միասնական հարթակ ունենալու պետության քաղաքականությանը: 





3․ Համաձայն Նախագծի 3-րդ հոդվածի՝ Օրենսգրքի 350․1-րդ հոդվածի 2-րդ մասը շարադրվելու է նոր խմբագրությամբ` հետևյալ բովանդակությամբ․ Օրենսգրքի 17-րդ բաժնով սահմանված հարկային հսկողության շրջանակներում հարկ վճարողի բանկային հաշվի քաղվածքը (հարկային հսկողության ժամանակահատվածի) ստանալու նպատակով հարկային մարմինը հաշվետվությունների ներկայացման էլեկտրոնային կառավարման համակարգի հարկ վճարողի անձնական էջի կամ փոստային կապի (հետադարձ ծանուցմամբ) միջոցով հարցում է կատարում հարկ վճարողին, որը պարտավոր է 3 աշխատանքային օրվա ընթացքում հարկային մարմնին տրամադրել բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնությունը: Տվյալների մշակման համաձայնությունը, որպես տվյալների մշակման իրավական հիմք (անձի կամահայտնություն, որը պետք է լինի որոշակի, տեղեկացված եւ ազատորեն տրված) ինքնին ենթադրում է նաև նման համաձայնություն չտալու իրավունք՝ առանց տվյալների սուբյեկտի համար բացասական հետևանքի առաջացման: Համաձայնության վերոնշյալ չափանիշները բխում են ինչպես միջազգային փաստաթղթերից, այնպես էլ մեկնաբանվել են Գործակալության որոշումներով (Գործակալության որոշումը N-021/12/18 գործով) և հաստատվել ՀՀ Վճռաբեկ դատարանի որոշմամբ (Վճռաբեկ դատարանի որոշումը ԵԴ/25649/02/20 գործով): Ըստ այդմ, այսպիսի կարգավորման պարագայում հարկ վճարող ֆիզիկական անձինք իրավունք են ունենալու չտալ իրենց տվյալները մշակելու համաձայնություն, ինչը նման կարգավորումն առհասարակ դարձնում է ոչ պիտանի: Նման դեպքերում տվյալների մշակման իրավական հիմք պետք է լինի տվյալների մշակումն օրենքով ուղղակիորեն նախատեսված լինելը, այլ ոչ թե տվյալների սուբյեկտի համաձայնությունը: 
4․ Փոփոխվող Օրենսգրքի 350․1-րդ հոդվածի 2-րդ մասի 3-րդ պարբերությունը սահմանում է տվյալների սուբյեկտների կողմից իրենց անձնական տվյալները մշակելու համաձայնությունը պահանջելու մասին կարգը։ Սակայն ինչպես նշվեց նախորդիվ, տվյալների մշակման համաձայնություն տալը չի կարող պարտադիր լինել։ 
5․ Նախագծի 4-րդ հոդվածով նախատեսվում է Օրենսգիրքը լրացնել 419.1 հոդվածով, որը նախատեսում է տուգանքի գանձում հարկ վճարողի կողմից Օրենսգրքի 350.1 հոդվածի 2-րդ մասով սահմանված հարկային մարմնի հարցումը ստանալուց հետո 3 աշխատանքային օրվա ընթացքում բանկային հաշվի քաղվածքի, ինչպես նաև դրա ճշտության հաստատումը առևտրային բանկից ստանալու համաձայնության չտրամադրման համար։ Մինչդեռ պատասխանատվության ենթարկվելու սպառնալիքով տրված համաձայնությունը տվյալների մշակման վավեր համաձայնություն չէ։ Նման համաձայնություն չտալը չի կարող  տվյալների սուբյեկտի համար հանգեցնել բացասական իրավական հետևանքների, տվյալ դեպքում՝ տուգանք նշանակելուն։
	



1. Չի ընդունվել
     Նախագծի հիմնավորմամբ արդեն իսկ ներկայացված է  հարկ վճարողների բանկային հաշիվների շարժի վերաբերյալ ամփոփ տեղեկատվության, ինչպես նաև հարկային ստուգումների և ուսումնասիրությունների ընթացքում բանկային հաշիվների քաղվածքների ստացման և օգտագործման նպատակները և իրավական հիմքերը։





































2. Չի ընդունվել
           Նախագծով նախատեսված էլեկտրոնային համակարգի միջոցով նախատեսվում է Հայաստանի Հանրապետության առևտրային բանկերից ստանալ ՀՀ հարկային օրենսգրքի 4-րդ հոդվածի 1-ին մասում լրացվող 78-րդ կետում սահմանված՝ հարկ վճարողի բանկային հաշվի ամփոփ տեղեկությունները: Մինչդեռ վկայակոչված ՀՀ կառավարության 2019 թվականի դեկտեմբերի 19-ի թիվ 1849-Ն որոշմամբ կանոնակարգվում են  պետական և տեղական ինքնակառավարման մարմինների, ինչպես նաև այդ մարմինների կողմից պատվիրակված լիազորությունների շրջանակներում այլ անձանց կողմից էլեկտրոնային եղանակով պահպանվող և մշակվող անձնական տվյալներն էլեկտրոնային տեղեկատվական համակարգի միջոցով պետական և տեղական ինքնակառավարման մարմինների միջև, ինչպես նաև Հայաստանի Հանրապետության ռեզիդենտ իրավաբանական անձանց փոխանցելու և տվյալների բազաները փոխկապակցելու հետ կապված հարաբերությունները։ Հաշվի առնելով, որ Նախագծով նշված էլեկտրոնային համակարգի միջոցով ապահովվելու է առևտրային բանկերից հարկային մարմնին, այլ ոչ թե պետական մարմինների միջև փոխանցվող  տեղեկությունների գործընթացը, հետևաբար  նախագծով սահմանվող կարգավորումը որևէ կերպ չի բացառելու տեղեկատվական համակարգերի փոխկապակցման միջոցով ՀՀ կառավարության վերոնշյալ որոշմամբ սահմանված կարգով տվյալների փոխանակումը։
3. Չի ընդունվել
       Նախագծի հիմնավորմամբ արդեն իսկ ներկայացված է կանոնակարգման անհրաժեշտությունը:




















4. Չի ընդունվել
 Նախագծի հիմնավորմամբ արդեն իսկ ներկայացված է կանոնակարգման անհրաժեշտությունը:

5. Չի ընդունվել
 ՀՀ հարկային օրենսգրքի 397-րդ հոդվածի 1-ին մասի համաձայն հարկային իրավախախտում է համարվում հարկ վճարողի կամ հարկային գործակալի հակաիրավական այնպիսի գործողությունը կամ անգործությունը, որի համար Օրենսգրքով և (կամ) վճարների վերաբերյալ Հայաստանի Հանրապետության օրենքներով սահմանված է հարկային պատասխանատվություն:
Նույն հոդվածի 2-րդ մասի համաձայն հարկային պատասխանատվությունը իրավական պատասխանատվության ինքնուրույն տեսակ է, որն ուղղված է պետության ֆինանսական կայունության և ֆինանսական շահերի ապահովմանը՝ հարկային հարաբերությունները կարգավորող իրավական ակտերի դրույթները խախտելու հետևանքով պետությանը պատճառված նյութական վնասի լրիվ ծավալով հատուցման, հարկային իրավախախտում կատարած հարկ վճարողի նկատմամբ լրացուցիչ պարտավորություն սահմանելու, ինչպես նաև նրան հարկային պարտավորության անհապաղ կատարումը պարտադրելու և հետագա հարկային իրավախախտումները կանխարգելելու միջոցով:
Ելնելով վերոգրյալից` հայտնում ենք, որ Նախագծով Օրենսգրքի 419.1-ին հոդվածով սահմանված կարգավորումը նախատեսվել է` հիմք ընդունելով հարկային իրավախախտման համար պատասխանատվության կիրառման նպատակը:

	5. ՀՀ  կենտրոնական բանկ
	03.10.2023թ.

	
	N  15.1-07/780-23 

	Ուսումնասիրելով «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը (այսուհետ նաև՝ Նախագիծ), հայտնում ենք հետևյալը․

1. Առաջին հերթին գտնում ենք, որ ֆիզիկական անձանց վերաբերյալ բանկային գաղտնիք կազմող տեղեկություններն ու դրանց շրջանակը պետք է կապված լինեն ֆիզիկական անձանց հայտարարագրման գծով պարտավորությունների պատշաճ կատարումը ստուգելու և ըստ այդմ հարկային մարմնին պետք է տրամադրվի տեղեկությունների այնպիսի շրջանակ, որն անհրաժեշտ է հայտարարագրերի ստուգման գործառույթի պատշաճ իրականացման համար: Այս համատեքստում կարծում ենք անհրաժեշտ է բացառել այնպիսի տեղեկությունների ներկայացման պահանջը, ինչպիսիք են, օրինակ, ֆիզիկական անձանց կոնտրագենտների կամ ստացված վարկերի վերաբերյալ տեղեկությունները: 
Վերը նշված տրամաբանությամբ առաջարկում ենք Նախագծի 1-ին հոդվածի 2-րդ կետով կատարվող լրացումը շարադրել հետևյալ խմբագրությամբ․
«78) բանկային հաշվի ամփոփ տեղեկություն (քաղվածք)` հարկ վճարողի  հաշիվների առկայության, հաշվի մնացորդի, պահանջվող ժամանակահատվածում հաշվի համախառն մուտքի և համախառն ելքի վերաբերյալ ամփոփ տեղեկատվություն, որոնք ներառում են բացառապես օրենսգրքով եկամտային հարկի հաշվարկների համար անհրաժեշտ տեղեկատվությունը՝ ըստ հարկման ենթակա գործարքների նպատակների։ Ընդ որում ամփոփ տեղեկատվության մեջ չեն ներառվում վարկային միջոցների մասին տեղեկատվությունը, ինչպես նաև հարկ վճարողի կոնտրագենտների մասին տեղեկատվությունը:»: Բանկային հաշվի ամփոփ տեղեկությունը պարունակող քաղվածքի ձևաչափը, վավերապայմանները և դրա լրացման կարգը սահմանվում է Կենտրոնական բանկի և Հարկային մարմնի համատեղ կարգով »: 
2. Բացի այդ, առաջարկում ենք վերանայել Նախագծի 3-րդ հոդվածով  շարադրվող 350․1 հոդվածի 1-ին մասով ամրագրված և ըստ էության բոլոր հարկատու ֆիզիկական անձանց վերաբերյալ բանկային գաղտնիք կազմող տեղեկությունների ներկայացման համար սահմանված 10-օրյա ժամկետը՝ սահմանելով առավել իրատեսական ժամկետ: Նույն նկատառումը վերաբերելի է նաև 350.1 հոդվածի 2-րդ մասով սահմանված՝ բանկային հաշվի քաղվածքի ճշտությունը ստուգելու համար սահմանված ժամկետին: 















3. Առաջարկում ենք հստակեցնել Նախագծով ներմուծվող «էլեկտրոնային համակարգ» եզրույթը, քանի որ առնվազն Կենտրոնական բանկի միջոցով տեղեկությունների փոխանակման համար կիրառվելու է արդեն իսկ ներդրված և այլ գործընթացների համար կիրառվող սեփական համակարգը՝ նկատի ունենալով նաև այն հանգամանքը, որ նկարագրված բոլոր համակարգերի գործունեության կարգը չի կարող կարգավորվել երկու մարմնի համատեղ իրավական ակտով: 










4. Նախագծի 3-րդ հոդվածում կիրառվում է «ճշտության հաստատումը առևտրային բանկից ստանալու համաձայնություն» արտահայտությունը, մինչդեռ նման հասկացության կամ կարգավորված գործընթաց որևէ իրավական ակտով նախատեսված չէ, առաջարկում ենք հանել։ Փոխարենը առաջարկում ենք համաձայնություն ստանալուց հետո քաղվածքները ստանալ Բանկերից։














5. Անհրաժեշտ է հստակեցնել, որ Հարկ վճարողին սպասարկող յուրաքանչյուր առևտրային բանկի հետ կապված՝ Հարկ վճարողը տալիս է իր առանձին համաձայնությունը՝ գործընթացները ապահովելու համար։ 
















6. Նախագծի 3-րդ հոդվածով նոր շարադրվող 350․1 հոդվածի  2-րդ մասի  1-ին, 2-րդ և 3-րդ ենթակետերի փոխարեն առաջարկում ենք կիրառել հայտարարատու ֆիզիկական անձ եզրույթը՝ հաշվի առնելով, որ այդ անձանց շրջանակն արդեն իսկ սահմանված է օրենսգրքի այլ կարգավորումներով։
7. Առաջարկում ենք Նախագծի 3-րդ հոդվածով նոր շարադրվող 350․1 հոդվածի 2-րդ մասի վերջին պարբերությունը շարադրել հետևյալ խմբագրությամբ․ 
	«Սույն մասով սահմանված կարգով հարկային մարմինը անհատ ձեռնարկատեր կամ նոտար չհանդիսացող՝ հայտարարագիր ներկայացնող, ֆիզիկական անձանցից բանկային հաշվի քաղվածքները իրավունք ունի պահանջել՝ Օրենսգրքի 156-րդ հոդվածի 4․1 մասով սահմանված ժամկետներում։»։
 8. Հաշվի առնելով Նախագծի կարևորությունը և դրանով կարգավորվող հարաբերություններին բնորոշ որոշ առանձնահատկություններ, հայտնում ենք մեր  պատրաստակամությունը մասնակցել Նախագծի վերանայման և ավարտական տեսքի բերելու աշխատանքներին։
	


1. Չի ընդունվել
      Նախագծով ՀՀ հարկային օրենսգրքի 4-րդ հոդվածի 1-ին մասը լրացվել է 78-րդ կետով՝ սահմանելով հարկ վճարողի բանկային հաշվի ամփոփ տեղեկությունների հասկացությունը։ Ընդ որում, նշված սահմանմամբ  տեղեկությունները վերաբերում են հարկ վճարողին՝ չմասնավորեցնելով ֆիզիկական անձ հարկ վճարողին։ Նշված տեղեկությունները հարկային մարմնինը ստանալու է ՀՀ հարկային օրենսգրքի  Օրենսգրքի 332-րդ հոդվածով սահմանված կարգով հարկային հսկողության շրջանակներում ռիսկերի գնահատման նպատակով։ Միաժամանակ,  Օրենսգրքի 17-րդ բաժնով սահմանված հարկային հսկողության շրջանակներում հարկային մարմինը ստանալու է հարկ վճարողի, այդ թվում՝ ֆիզիկական անձ հարկ վճարողի բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնությունը։ Ֆիզիկական անձանց մասով Նախագծի շրջանակում հստակեցվել են բանկային հաշվի քաղվածքները, ինչպես նաև դրանց ճշտության հաստատումը առևտրային բանկից ստանալու համաձայնությունը հարկային մարմնի կողմից պահանջելու ժամկետները։









2. Չի ընդունվել
       Նախագծով նախատեսվել է, որ Օրենսգրքի 332-րդ հոդվածով սահմանված կարգով հարկային հսկողության շրջանակներում ռիսկերի գնահատման նպատակով հարկային տարվա ավարտի օրվան հաջորդող 10 աշխատանքային օրվա ընթացքում հարկային մարմինը հարկ վճարողի յուրաքանչյուր բանկային հաշվի ամփոփ տեղեկությունները էլեկտրոնային համակարգի միջոցով ստանում է Հայաստանի Հանրապետության առևտրային բանկերից՝ Հայաստանի Հանրապետության կենտրոնական բանկի միջոցով։ Հաշվի առնելով, որ նշված տեղեկատվությունը ստացվելու է  էլեկտրոնային համակարգի միջոցով, հետևաբար Նախագծով նախատեսված ժամկետներն իրատեսական են և առավել երկար ժամկետ սահմանելու անհրաժեշտությունը բացակայում է:  Ինչ վերաբերում է Նախագծով՝ ՀՀ հարկային օրենսգրքի 350.1 հոդվածի 2-րդ մասով սահմանված՝ բանկային հաշվի քաղվածքի ճշտությունը ստուգելու համար սահմանված 3-օրյա ժամկետին, ապա դրա նախատեսումը պայմանավորված է ՀՀ հարկային օրենսգրքով հարկային հսկողության իրականացման ժամկետներով և երկար ժամկետի նախատեսումը չի համապատասխանի այդ ժամկետներին։
3. Չի ընդունվել
        Նախագծով նախատեսված էլեկտրոնային համակարգի միջոցով նախատեսվում է Հայաստանի Հանրապետության առևտրային բանկերից ստանալ ՀՀ հարկային օրենսգրքի 4-րդ հոդվածի 1-ին մասում լրացվող 78-րդ կետում սահմանված՝ հարկ վճարողի բանկային հաշվի ամփոփ տեղեկությունները։ Նշված էլեկտրոնային համակարգի տեխնիկական բնութագիրը և տեղեկությունների փոխանցման կարգը և փոխանցվող տվյալների տիպային ձևաչափը սահմանվելու են Հայաստանի Հանրապետության կենտրոնական բանկի և հարկային մարմնի համատեղ հրամանով։ Հաշվի առնելով, որ նշված էլեկտրոնային համակարգով ստացվելու են հարկ վճարողի բանկային հաշվի ամփոփ տեղեկությունները և այն վերաբերելի չէ Կենտրոնական բանկի միջոցով տեղեկությունների փոխանակման համար կիրառվող և արդեն իսկ ներդրված և այլ գործընթացների համար կիրառվող համակարգին, հետևաբար օգտագործվել է «էլեկտրոնային համակարգ» եզրույթը։ 
4. Չի ընդունվել
     Նախագծով սահմանվել է, որ եթե հարկ վճարողը հարկային մարմնին տրամադրել է բանկային հաշվի քաղվածքի ճշտության հաստատումը տվյալ հաշիվն սպասարկող առևտրային բանկից ստանալու համաձայնություն, ապա հարկային մարմինը բանկային հաշվի քաղվածքի ճշտությունը հաստատելու նպատակով էլեկտրոնային համակարգի միջոցով կարող է դիմել Հայաստանի Հանրապետության կենտրոնական բանկ՝ տվյալ առևտրային բանկից բանկային հաշվի քաղվածքի ճշտության հաստատումը ստանալու համար: Նույն  պարբերությամբ նախատեսված էլեկտրոնային համակարգի տեխնիկական բնութագիրը և բանկային հաշվի քաղվածքի ճշտության հաստատման կարգը սահմանում են Հայաստանի Հանրապետության կենտրոնական բանկը և հարկային մարմինը` համատեղ հրամանով։ Հաշվի առնելով նման հասկացության կամ կարգավորված գործընթացի՝ որևէ իրավական ակտով նախատեսված չլինելու հանգամանքը՝  Նախագծի շրջանակներում նախատեսվել է բանկային հաշվի քաղվածքի ճշտության հաստատման կարգը  համատեղ իրավական ակտով հաստատելու կարգավորում։ 
5. Չի ընդունվել
       ՀՀ հարկային օրենսգրքի 4-րդ հոդվածի 1-ին մասի 77-րդ կետի համաձայն բանկային հաշվի քաղվածքը Հայաստանի Հանրապետության կենտրոնական բանկի սահմանած իրավական ակտերով նախատեսված տեղեկություններ պարունակող փաստաթուղթն (քաղվածք) է։ Նախագծով նախատեսվել է, եթե հարկ վճարողը հարկային մարմնին տրամադրել է բանկային հաշվի քաղվածքի ճշտության հաստատումը տվյալ հաշիվն սպասարկող առևտրային բանկից ստանալու համաձայնություն, ապա հարկային մարմինը բանկային հաշվի քաղվածքի ճշտությունը հաստատելու նպատակով էլեկտրոնային համակարգի միջոցով կարող է դիմել Հայաստանի Հանրապետության կենտրոնական բանկ՝ տվյալ առևտրային բանկից բանկային հաշվի քաղվածքի ճշտության հաստատումը ստանալու համար։ Վերոգրյալից հետևում է, որ հարկ վճարողի համաձայնությունը վերաբերում է ոչ թե բոլոր հաշիվներին, այլ այն հաշվին, որի քաղվածքը պարտավորվում է տրամադրել  հարկային մարմնին։
6. Չի ընդունվել
Նշված կետերով հստակեցվել են այն ժամկետները, թե երբ են հարկային մարմնի կողմից պահանջվելու ֆիզիկական անձանց բանկային հաշվի քաղվածքները, ինչպես նաև դրանց ճշտության հաստատումը առևտրային բանկից ստանալու համաձայնությունը։
7. Չի ընդունվել
Նշված կարգավորումները նախատեսվել են՝ առավել հստակ և որոշակի դարձնելու բանկային հաշվի քաղվածքները, ինչպես նաև դրանց ճշտության հաստատումը առևտրային բանկից ստանալու համաձայնությունը ներկայացնելու ժամկետները։

8. Ընդունվել է
 Ի գիտություն:

	6. ՀՀ արդարադատության նախարարություն 
	24.10.2023թ.

	«Հայաստանի Հանրապետության հարկային օրենսգրքում լրացումներ և փոփոխություններ կատարելու մասին», «Հայաստանի Հանրապետության  վարչական դատավարության օրենսգրքում փոփոխություններ կատարելու մասին», «Բանկային գաղտնիքի մասին» օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ հայտնում ենք հետևյալը.
	1. Անձնական տվյալների պաշտպանության գործակալության կողմից նախորդիվ տրված կարծիքի շրջանակներում արձանագրվել է, որ անձնական տվյալների մշակման համաձայնություն տալը չի կարող պարտադիր լինել տվյալների սուբյեկտի համար։ Բացի այդ, պատասխանատվության ենթարկվելու սպառնալիքով տրված համաձայնությունը տվյալների մշակման վավեր համաձայնություն չէ։ Նման համաձայնություն չտալը չի կարող տվյալների սուբյեկտի համար հանգեցնել բացասական իրավական հետևանքների, տվյալ դեպքում՝ տուգանք նշանակելուն։ Այսպիսով, քանի որ բանկային հաշվի քաղվածքի ճշտության հաստատումը առևտրային բանկից ստանալու համաձայնություն չտրամադրելը չի կարող հանգեցնել հարկային մարմնի կողմից պատասխանատվության կիրառման վերաբերյալ որոշում ընդունելուն, ապա տվյալ պարագայում բացակայում է նաև նմանատիպ որոշումների վիճարկման վերաբերյալ դատական կարգ սահմանելու անհրաժեշտությունը։
	Այսպիսով՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի նախագծի 3-րդ հոդվածով նախատեսվում է Հարկային օրենսգրքի (այսուհետ նաև՝ Օրենսգիրք) 350.1-րդ հոդվածը շարադրել նոր խմբագրությամբ` հետևյալ բովանդակությամբ.

	«1.1. Օրենսգրքի 332-րդ հոդվածով սահմանված կարգով հարկային հսկողության շրջանակներում ռիսկերի գնահատման նպատակով հարկային տարվա ավարտի օրվան հաջորդող 10 աշխատանքային օրվա ընթացքում հարկային մարմինը հարկ վճարողի յուրաքանչյուր բանկային հաշվի ամփոփ տեղեկությունները էլեկտրոնային համակարգի միջոցով ստանում է Հայաստանի Հանրապետության առևտրային բանկերից՝ Հայաստանի Հանրապետության կենտրոնական բանկի միջոցով։
	Սույն մասով նախատեսված էլեկտրոնային համակարգի տեխնիկական բնութագիրը և տեղեկությունների փոխանցման կարգը և փոխանցվող տվյալների տիպային ձևաչափը սահմանում են Հայաստանի Հանրապետության կենտրոնական բանկը և հարկային մարմինը` համատեղ հրամանով:»
	Բանկային հաշվի ամփոփ տեղեկությունները, համաձայն Օրենսգրքի 4-րդ հոդվածի 1-ին մասի լրացվող 78-րդ կետի` հարկ վճարողի բանկային հաշվի, արժույթի, հարկային տարվա հունվարի 1-ի և դեկտեմբերի 31-ի դրությամբ առկա մնացորդի, ինչպես նաև հարկային տարվա ընթացքում բանկային հաշվին մուտքագրված գումարների հանրագումարի և ելքագրված գումարների հանրագումարի վերաբերյալ տվյալներն են։
	Վերոնշյալ դրույթների վերլուծությունից բխում է, որ Օրենսգրքի 350.1-րդ հոդվածի հիման վրա մշակվելու են հարկ վճարողների անձնական տվյալներ։ Տվյալների մշակման նպատակը՝ Օրենսգրքի 332-րդ հոդվածով սահմանված կարգով հարկային հսկողության շրջանակներում ռիսկերի գնահատումը, ընդհանուր է, իսկ դրան հասնելու համար մշակվող անձնական տվյալները՝ բանկային գաղտնիքի կազմող տեղեկությունները՝ կոնկրետ։ Հաշվի առնելով հարկային օրենսդրության ոլորտում առկա առանձնահատկությունները և դրանց վերաբերյալ հնարավոր սուբյեկտիվ պատկերացումները՝ Նախագծի տեքստի ընթերցումից առաջանում է տպավորություն, որ հարկային հսկողության շրջանակում ռիսկերի գնահատումն այնպիսի ընդհանուր և համալիր գործողություն է, որն առերևույթ ենթադրում է մեծ տվյալների (բոլոր հարկ վճարողների կամ հարկ վճարող ընտրանքային շատ անձանց) վերլուծություն: Մյուս կողմից, նման ընդհանուր նպատակով ակնկալվում է ստանալ կոնկրետ հարկ վճարողի մասին տեղեկություն: Արդյունքում, նշված նպատակի համար ենթադրյալ պիտանի, անհրաժեշտ և չափավոր տվյալները և Նախագծով ակնկալվող պահանջվող տվյալներն իրենց ծավալներով կարող են համադրելի չլինել, ինչը խնդրահարույց է անձնական տվյալների մշակման համաչափության սկզբունքի տեսանկյունից: Եթե տվյալ դեպքում խոսք է գնում ընդհանուր և համալիր միջոցառման (նպատակի) մասին, ապա առերևույթ խնդրահարույց է միանգամից անձնավորված տվյալների ստացումը: Նախ անհրաժեշտ է քննարկել ընդհանուր նպատակի դեպքում ապանձնավորված տվյալների միջոցով ռիսկերի գնահատում իրականացնելու հնարավորությունը: Եթե տվյալ դեպքում խոսք է գնում ընդհանուր եւ համալիր միջոցառման (նպատակի) մասին, և պարզվի, որ նպատակին հնարավոր է հասնել միայն անձնավորված կերպով, այսինքն՝ անձնական տվյալների վերլուծությամբ, ապա անհրաժեշտ է նախատեսել
կարգավորում այն մասին, թե ինչպես են վարվում այն տվյալների հետ, որոնց ուսումնասիրութունը չի ենթադրում հարկային մարմնի լիազորություններից բխող այլ գործողություն (այլ կերպ ասած, եթե պարզվում է, որ հարկ վճարողի հետ կապված որևէ ռիսկ չկա):
	1.2. Ինչ վերաբերում է խնդրո առարկա անձնական տվյալները հարկային մարմնին փոխանցելու կարգին, ապա հայտնում ենք, որ Էլեկտրոնային տեղեկատվական համակարգի միջոցով անձնական տվյալների փոխանակման կարգը սահմանված է ՀՀ կառավարության՝ 2019 թվականի դեկտեմբերի 19-ի 1849-Ն որոշմամբ: Միաժամանակ, փոխանցման կարգի սահմանումը ԿԲ և ՊԵԿ համատեղ հրամանին վերապահելը ենթադրում է, որ այս կարգավորումը բացառելու է տեղեկատվական համակարգերի փոխկապակցման միջոցով ՀՀ կառավարության՝ վերոնշյալ որոշմամբ սահմանված կարգով տվյալների փոխանակումը, ինչը մի կողմից անձնական տվյալների փոխանցման մասով հակասում է անձնական տվյալների սուբյեկտի նվազագույն ներգրավման սկզբունքը սահմանող՝ «Անձնական տվյալների պաշտպանության մասին» ՀՀ օրենքի 7-րդ հոդվածին, մյուս կողմից, հակասում է տվյալների փոխանցման միասնական հարթակ ունենալու պետության քաղաքականությանը:






	 1.3. Համաձայն Նախագծի 3-րդ հոդվածի՝ Օրենսգրքի 350.1-րդ հոդվածի 2-րդ մասը շարադրվելու է նոր խմբագրությամբ` հետևյալ բովանդակությամբ.
	Օրենսգրքի 17-րդ բաժնով սահմանված հարկային հսկողության շրջանակներում հարկ վճարողի բանկային հաշվի քաղվածքը (հարկային հսկողության ժամանակահատվածի) ստանալու նպատակով հարկային մարմինը հաշվետվությունների ներկայացման էլեկտրոնային կառավարման համակարգի հարկ վճարողի անձնական էջի կամ փոստային կապի (հետադարձ ծանուցմամբ) միջոցով հարցում է կատարում հարկ վճարողին, որը պարտավոր է 3 աշխատանքային օրվա ընթացքում հարկային մարմնին տրամադրել բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնությունը:
	Տվյալների մշակման համաձայնությունը, որպես տվյալների մշակման իրավական
հիմք (անձի կամահայտնություն, որը պետք է լինի որոշակի, տեղեկացված և ազատորեն տրված) ինքնին ենթադրում է նաև նման համաձայնություն չտալու իրավունք՝ առանց տվյալների սուբյեկտի համար բացասական հետևանքի առաջացման: Համաձայնության վերոնշյալ չափանիշները բխում են ինչպես միջազգային փաստաթղթերից, այնպես էլ մեկնաբանվել են Գործակալության որոշումներով (Գործակալության որոշումը N-021/12/18 գործով) և հաստատվել ՀՀ Վճռաբեկ դատարանի որոշմամբ (Վճռաբեկ դատարանի որոշումը ԵԴ/25649/02/20 գործով): Ըստ այդմ, այսպիսի կարգավորման պարագայում հարկ վճարող ֆիզիկական անձինք իրավունք են ունենալու չտալ իրենց տվյալները մշակելու համաձայնություն, ինչը նման կարգավորումն առհասարակ դարձնում է ոչ պիտանի: Նման դեպքերում տվյալների մշակման իրավական հիմք պետք է լինի տվյալների մշակումն օրենքով ուղղակիորեն նախատեսված լինելը, այլ ոչ թե տվյալների սուբյեկտի համաձայնությունը:
	1.4. Փոփոխվող Օրենսգրքի 350.1-րդ հոդվածի 2-րդ մասի 3-րդ պարբերությունը սահմանում է տվյալների սուբյեկտների կողմից իրենց անձնական տվյալները մշակելու համաձայնությունը պահանջելու մասին կարգը։ Սակայն ինչպես նշվեց նախորդիվ, տվյալների մշակման համաձայնություն տալը չի կարող պարտադիր լինել։
	1.5. Նախագծի 4-րդ հոդվածով նախատեսվում է Օրենսգիրքը լրացնել 419.1 հոդվածով, որը նախատեսում է տուգանքի գանձում հարկ վճարողի կողմից Օրենսգրքի 350.1 հոդվածի 2-րդ մասով սահմանված հարկային մարմնի հարցումը ստանալուց հետո 3 աշխատանքային օրվա ընթացքում բանկային հաշվի քաղվածքի, ինչպես նաև դրա ճշտության հաստատումը առևտրային բանկից ստանալու համաձայնության չտրամադրման համար։ Մինչդեռ պատասխանատվության ենթարկվելու սպառնալիքով տրված համաձայնությունը տվյալների մշակման վավեր համաձայնություն չէ։ Նման համաձայնություն չտալը չի կարող տվյալների սուբյեկտի համար հանգեցնել բացասական իրավական հետևանքների, տվյալ դեպքում՝ տուգանք նշանակելուն։
	2.1.«Հայաստանի Հանրապետության վարչական դատավարության օրենսգրքում փոփոխություններ կատարելու մասին» օրենքի նախագծի (այսուհետ նաև՝ Նախագիծ) վերաբերյալ հայտնում ենք հետևյալը. 
	Նախագծով առաջարկվում է ՀՀ Վարչական դատավարության օրենսգրքի 222.24 հոդվածը շարադրել նոր խմբագրությամբ` հետևյալ բովանդակությամբ.
	1․ Բանկային հաշվի քաղվածք տրամադրելու հարկային մարմնի պահանջի, ինչպես նաև բանկային հաշվի քաղվածք կամ դրա ճշտության հաստատումը առևտրային բանկից ստանալու համաձայնություն չտրամադրելու կամ բանկային հաշվի քաղվածքում օրենքով սահմանված տեղեկություններին չհամապատասխանող տեղեկատվություն տրամադրելու համար հարկային մարմնի կողմից պատասխանատվության կիրառման վերաբերյալ որոշումների վիճարկման վերաբերյալ գործերը վարչական դատարանը քննում է գրավոր ընթացակարգով:
( …)
	Վերոնշյալ փոփոխության նպատակն է սահմանել «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի 4-րդ հոդվածով սահմանված՝ հարկային մարմնի կողմից պատասխանատվություն կիրառելու վերաբերյալ որոշումների վիճարկման դատական կարգ։
	Նկատի ունենալով, որ «Բանկային գաղտնիքի մասին» օրենքում փոփոխություն կատարելու մասին» Հայաստանի Հանրապետության օրենքի նախագիծը փոխկապակցված է վերոնշյալ նախագծերին, հարկ ենք համարում նշել, որ ներկայացված դիտողությունները առնչվում են  նաև վերջինիս: 
	2.2. Միևնույն ժամանակ հարկ ենք համարում նշել, որ Նախագիծը անհրաժեշտ է համաձայնեցնել Կենտրոնական բանկի և ՀՀ ֆինանսների նախարարության հետ:
	





1. Չի ընդունվել 
       ՀՀ հարկային օրենսգրքի 397-րդ հոդվածի 1-ին մասի համաձայն հարկային իրավախախտում է համարվում հարկ վճարողի կամ հարկային գործակալի հակաիրավական այնպիսի գործողությունը կամ անգործությունը, որի համար Օրենսգրքով և (կամ) վճարների վերաբերյալ Հայաստանի Հանրապետության օրենքներով սահմանված է հարկային պատասխանատվություն:
Նույն հոդվածի 2-րդ մասի համաձայն հարկային պատասխանատվությունը իրավական պատասխանատվության ինքնուրույն տեսակ է, որն ուղղված է պետության ֆինանսական կայունության և ֆինանսական շահերի ապահովմանը՝ հարկային հարաբերությունները կարգավորող իրավական ակտերի դրույթները խախտելու հետևանքով պետությանը պատճառված նյութական վնասի լրիվ ծավալով հատուցման, հարկային իրավախախտում կատարած հարկ վճարողի նկատմամբ լրացուցիչ պարտավորություն սահմանելու, ինչպես նաև նրան հարկային պարտավորության անհապաղ կատարումը պարտադրելու և հետագա հարկային իրավախախտումները կանխարգելելու միջոցով:
       Ելնելով վերոգրյալից` հայտնում ենք, որ Նախագծով Օրենսգրքի 419.1-ին հոդվածով սահմանված կարգավորումը նախատեսվել է` հիմք ընդունելով հարկային իրավախախտման համար պատասխանատվության կիրառման նպատակը։
1.1. Չի ընդունվել
              Նախագծի հիմնավորմամբ արդեն իսկ ներկայացված է  հարկ վճարողների բանկային հաշիվների շարժի վերաբերյալ ամփոփ տեղեկատվության, ինչպես նաև հարկային ստուգումների և ուսումնասիրությունների ընթացքում բանկային հաշիվների քաղվածքների ստացման և օգտագործման նպատակները և իրավական հիմքերը։






































1.2. Չի ընդունվել
Նախագծով նախատեսված էլեկտրոնային համակարգի միջոցով նախատեսվում է Հայաստանի Հանրապետության առևտրային բանկերից ստանալ ՀՀ հարկային օրենսգրքի 4-րդ հոդվածի 1-ին մասում լրացվող 78-րդ կետում սահմանված՝ հարկ վճարողի բանկային հաշվի ամփոփ տեղեկությունները: Մինչդեռ վկայակոչված ՀՀ կառավարության 2019 թվականի դեկտեմբերի 19-ի թիվ 1849-Ն որոշմամբ կանոնակարգվում են  պետական և տեղական ինքնակառավարման մարմինների, ինչպես նաև այդ մարմինների կողմից պատվիրակված լիազորությունների շրջանակներում այլ անձանց կողմից էլեկտրոնային եղանակով պահպանվող և մշակվող անձնական տվյալներն էլեկտրոնային տեղեկատվական համակարգի միջոցով պետական և տեղական ինքնակառավարման մարմինների միջև, ինչպես նաև Հայաստանի Հանրապետության ռեզիդենտ իրավաբանական անձանց փոխանցելու և տվյալների բազաները փոխկապակցելու հետ կապված հարաբերությունները։ Հաշվի առնելով, որ Նախագծով նշված էլեկտրոնային համակարգի միջոցով ապահովվելու է առևտրային բանկերից հարկային մարմնին, այլ ոչ թե պետական մարմինների միջև փոխանցվող  տեղեկությունների գործընթացը, հետևաբար  նախագծով սահմանվող կարգավորումը որևէ կերպ չի բացառելու տեղեկատվական համակարգերի փոխկապակցման միջոցով ՀՀ կառավարության վերոնշյալ որոշմամբ սահմանված կարգով տվյալների փոխանակումը։
1.3. Չի ընդունվել
                Նախագծի հիմնավորմամբ արդեն իսկ ներկայացված է բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնության՝ հարկային մարմնին տրամադրելու նպատակները և իրավական հիմքերը։




















1.4. Չի ընդունվել 
                  Նախագծի հիմնավորմամբ արդեն իսկ ներկայացված է բանկային հաշվի քաղվածքը, ինչպես նաև դրա ճշտության հաստատումը առևտրային բանկից ստանալու համաձայնության՝ հարկային մարմնին տրամադրելու նպատակները և իրավական հիմքերը։
1.5. Չի ընդունվել
 Սույն ամփոփաթերթի 6-րդ կետի 1-ին ենթակետով ներկայացված հիմնավորմամբ:







2.1. Չի ընդունվել
Առաջարկը հիմնավորված չէ: Միաժամանակ,  Նախագծի հիմնավորմամբ արդեն իսկ ներկայացված է կանոնակարգման անհրաժեշտությունը:

2.2. Ընդունվել է
 Ի գիտություն: 
Նախագծերի վերաբերյալ ՀՀ կենտրոնական բանկի կարծիքը ներկայացվել է 03.10.2023թ.-ի թիվ 15.1-07/780-23 գրությամբ, որը ներառվել է սույն ամփոփաթերթի 5-րդ կետում:
Ինչ վերաբերում է ՀՀ ֆինանսների նախարարությանը, ապա 25.07.2023թ.-ի թիվ  01/11-1/45592-2023 և 31.07.2023թ.-ի թիվ 01/11-1/46908-2023 գրություններով Նախագծերն ուղարկվել են վերջինիս` կարծիքի, սակայն Նախագծերի վերաբերյալ կարծիք, ինչպես նաև այն տրամադրելու ժամկետը երկարաձգելու վերաբերյալ գրություն չի ստացվել:  



